
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
 “Ӧтуввез” юӧртан да телекоммуникация везйын Коми  Республикаса  инвестиция порталын Коми Республикаса юрнуӧдысьяс дорӧ  инвестиция удж нуӧдысь субъектъяслысь веськыд электроннӧй шыӧдчӧмъяс  видлалан да Коми  Республикаса оланпастэчас торкалӧмъяс, кутшӧмъясӧс эрдӧдӧма  инвестиция удж нуӧдысь субъектъяслӧн  да  Коми Республикаса юрнуӧдысьяслӧн веськыд йитӧд кутан каналъясса уджлӧн бӧртасъяс серти, оперативнӧя бырӧдан пӧрадокъяс йылысь
Коми Республикаын инвестиция климатлысь торъя юкӧнъяс бурмӧдӧм могысь, а сідзжӧ Россия Федерацияса Веськӧдлан котырлысь 2017 во тӧвшӧр тӧлысь 31 лунся 147-р №-а тшӧктӧм, Коми Республикаса Веськӧдлан котырлысь 2017 во урасьӧм тӧлысь 16 лунся 82-р №-а тшӧктӧм олӧмӧ пӧртӧм могысь Коми Республикаса Веськӧдлан котыр шуис:
1. Вынсьӧдны “Ӧтуввез” юӧртан да телекоммуникация везйын Коми  Республикаса  инвестиция порталын Коми Республикаса юрнуӧдысьяс дорӧ  инвестиция удж нуӧдысь субъектъяслысь веськыд электроннӧй шыӧдчӧмъяс видлалан пӧрадок 1 №-а содтӧд серти.
2. Вынсьӧдны Коми Республикаса оланпастэчас торкалӧмъяс, кутшӧмъясӧс эрдӧдӧма инвестиция удж нуӧдысь субъектъяслӧн  да  Коми Республикаса юрнуӧдысьяслӧн веськыд йитӧд кутан каналъясса уджлӧн бӧртасъяс серти, оперативнӧя бырӧдан пӧрадок 2 №-а содтӧд серти.
3. Урчитны Коми Республикаса промышленносьт, вӧр-ва озырлун, энергетика да транспорт министерствоӧс Коми Республикаса олӧмӧ пӧртысь власьт органӧн, коді пасйӧ да оперативнӧя нуӧдӧ инвестиция удж нуӧдысь субъектъяслысь шыӧдчӧмъяс серти удж, кутшӧмъяс воисны “Ӧтуввез” юӧртан да телекоммуникация везйын Коми Республикаса инвестиция порталын “Юрнуӧдысьяс дорӧ шыӧдчӧм” форма гижӧмӧн.
4.  Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти ладмӧдӧ Коми Республикаса олӧмӧ пӧртысь власьт органъяслысь уджсӧ  инвестиция да инновация политика збыльмӧдан юалӧмъяс серти.
5. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм бӧрын.
Коми Республикаса Веськӧдлан котырӧн
Юрнуӧдысьӧс Медводдза вежысь                                                Л. Максимова
Сыктывкар
2017 вося кӧч тӧлысь 28 лун
514 №
ВЫНСЬӦДӦМА
Коми Республикаса Веськӧдлан котырлӧн
2017 во кӧч тӧлысь 28 лунся 514 №-а шуӧмӧн
(1 №-а содтӧд)
“Ӧтуввез” юӧртан да телекоммуникация везйын Коми  Республикаса  инвестиция порталын Коми Республикаса юрнуӧдысьяс дорӧ  инвестиция удж нуӧдысь субъектъяслысь веськыд электроннӧй шыӧдчӧмъяс  видлалан 
ПӦРАДОК 
I. Панас
1.1. Тайӧ Пӧрадокыс урчитӧ Коми Республикаса олӧмӧ пӧртысь власьт органъяслӧн вӧчӧмторъяслысь сьӧрсьӧн-бӧрсьӧн мунӧмсӧ да налысь удж котыртӧм дорӧ корӧмъяссӧ, медым оперативнӧя решитны юалӧмъяс, кутшӧмъяс артмӧны Коми Республикаын инвестиция удж нуӧдігӧн да кутшӧмъяс воисны Коми Республикаса юрнуӧдысьяс дорӧ инвестиция удж нуӧдысь субъектъяслӧн веськыд шыӧдчӧмъясӧн (водзӧ – Пӧрадок).
Тайӧ Пӧрадокын Коми Республикаса юрнуӧдысьясӧн лоӧны Коми Республикаса Веськӧдлан котырӧн Юрнуӧдысь да сійӧс вежысьяс (водзӧ – чина йӧз).
1.2. Электроннӧй шыӧдчӧмсӧ, кутшӧм оз ло гражданинлӧн шыӧдчӧмӧн, мый урчитӧма “Россия Федерацияса гражданалысь шыӧдчӧмъяс видлалан пӧрадок йылысь” Федеральнӧй оланпаслӧн 4 статьяӧн (водзӧ – шыӧдчӧм), сетӧ инвестиция удж нуӧдысь субъект “Ӧтуввез” юӧртан да телекоммуникация везйын Коми Республикаса инвестиция порталын “Юрнуӧдысьяс дорӧ шыӧдчӧм” форма гижӧмӧн (www.іnvest.rkomі.ru).
1.3. Шыӧдчӧмӧ колӧ пыртны татшӧм юӧр:
гражданинлысь ов, ним, вич (бӧръясӧ – эм кӧ) либӧ юридическӧй кывкутысьлысь тырвыйӧ ним;
юридическӧй кывкутысьӧс петкӧдлысьлысь ов, ним, вич (бӧръясӧ – эм кӧ);
йитчан юӧр: телефон номер, электроннӧй пошта инпас, вочакывсӧ кӧ колӧ ыстыны электроннӧй документӧн, пошта инпас, вочакывсӧ кӧ колӧ ыстыны гижӧмӧн;
шыӧдчӧмлӧн сюрӧс.
1.4. Веськыда йитчан канал серти шыӧдчӧмъяссӧ видлалан принципъяс:
инвестиция удж нуӧдысь субъектъяслы юӧрӧн вӧдитчыны ӧткодь позянлун, кутшӧм йитчӧма Коми Республикаын инвестиция удж нуӧдӧмкӧд;
сувтӧдӧм юалӧмъяс серти шыӧдчӧмъяссӧ объективнӧя, быд боксянь видлалӧм;
инвестиция удж нуӧдысь субъектӧн шыӧдчӧмын индӧм юалӧмъяссӧ да мытшӧдъяссӧ видлалан бӧртасъяс да кадколастъяс бӧрся видзӧдӧм.
ІІ. Шыӧдчӧмъяссӧ примитӧм, учётӧ босьтӧм
да первичнӧя  обработайтӧм
2.1. Шыӧдчӧмъяс воӧны Коми Республикаса инвестиция порталлӧн администраторлӧн -  Коми Республикаса промышленносьт, вӧр-ва озырлун, энергетика да транспорт министерствоын уджалысьлӧн электроннӧй инпас вылӧ (водзӧ лӧсялӧмӧн -  администратор, уполномочитӧм орган).
2.2. Шыӧдчӧмсӧ, мый воис ӧнія лунся 14.00 часӧдз бӧръясӧ пыртӧмӧн, колӧ пасйыны администраторлы шыӧдчӧм воан лунӧ, шыӧдчӧмсӧ, мый воис ӧнія лунся 14.00 час бӧрын бӧръясӧ пыртӧмӧн, колӧ пасйыны шыӧдчӧм воан лун бӧрын мунысь уджалан лунӧ.
Сэк, кор шыӧдчӧмыс воис уджавтӧм лунӧ, а сідзжӧ сэк, кор шыӧдчӧмыс воис (уджавтӧм) лун водзын лунся 14.00 час бӧрын, сійӧс пасйӧны сы бӧрын мунысь медматысса уджалан лунӧ.
Шыӧдчӧмсӧ пасйӧ администратор документъяслӧн электроннӧя бергалан системаын пасъян номер босьтӧмӧн.
2.3. Шыӧдчӧм пасъян лунӧ инвестиция удж нуӧдысь субъектлы шыӧдчӧмын сыӧн индӧм электроннӧй пошта инпас либӧ пошта инпас серти администратор ыстӧ уведомление сы йылысь, мый шыӧдчӧмсӧ примитӧма видлалӧм вылӧ.
2.4. Сэк, кор шыӧдчӧмын абу индӧма гражданинлӧн овыс либӧ пошта инпасыс (электроннӧй пошта инпасыс), шыӧдчӧм вылӧ оз вочавидзны.
2.5. Сэк, кор шыӧдчӧмын эм юалӧм, мый вылӧ инвестиция удж нуӧдысь субъектлы эз ӧтчыдысь гижӧмӧн вочавидзлыны водзджык ыстывлӧм шыӧдчӧмъяскӧд йитӧдын, да та дырйи шыӧдчӧмын оз индыссьыны выль  подувъяс либӧ лоӧмторъяс, чина морт, кодлы воис шыӧдчӧмыс, примитӧ помшуӧм выль шыӧдчӧмлӧн подулавтӧмлун йылысь да тайӧ юалӧм серти шыӧдчыськӧд гижасьӧмсӧ дугӧдӧм йылысь сэтшӧм условие дырйи, мый индӧм шыӧдчӧмсӧ да водзджык ыстывлӧм шыӧдчӧмъяссӧ ыстывлісны ӧти и сійӧ жӧ чина мортлы. Тайӧ помшуӧм йылысь инвестиция удж нуӧдысь субъектлы юӧртӧны шыӧдчӧм пасъян лунсянь 3 уджалан лун чӧжӧн.
2.6.  Сэк, кор шыӧдчӧмын эмӧсь ёрччана либӧ увтыртана кывъяс, чина мортлӧн, а сідзжӧ сылӧн семьяӧ пырысьяслӧн олӧмлы, дзоньвидзалунлы да эмбурлы грӧзитӧм, чина морт, кодлы воис шыӧдчӧмыс,  кольӧ шыӧдчӧмсӧ сыын сувтӧдӧм юалӧмъяс вылӧ вочакывтӧг да юӧртӧ шыӧдчӧмсӧ ыстысь инвестиция удж нуӧдысь субъектлы инӧд торкавны позьтӧмлун йылысь шыӧдчӧм пасъян лунсянь 3 уджалан лун чӧжӧн.
II. Шыӧдчӧмъяс видлалан кадколастъяс да пӧрадок
3.1. Администратор шыӧдчӧм  пасъян лунсянь 1 уджалан лун чӧжӧн сетӧ шыӧдчӧмсӧ Коми Республикаса олӧмӧ пӧртысь власьт органӧ (органъясӧ), кодлӧн (кодъяслӧн) компетенцияӧ пырӧ лӧсялана шыӧдчӧмыс (водзӧ – компетентнӧй орган(ъяс), либӧ кольӧ видлалӧм вылӧ уполномочитӧм органӧ сэк, кор шыӧдчӧмын сувтӧдӧм юалӧмыс пырӧ уполномочитӧм органлӧн компетенцияӧ документъяслӧн электроннӧя бергалан система отсӧгӧн “Коми Республикаса инвестиция портал пыр шыӧдчӧм” кывъяс “Дженьыд сюрӧс” полеын индӧмӧн да чина мортлысь, кодлы воис шыӧдчӧмыс, овсӧ да инициалъяссӧ индӧмӧн, медым сетны шыӧдчӧмын сувтӧдӧм юалӧмъяссӧ решитан да шыӧдчӧм вылӧ вочакыв бала дасьтан ногъяс йылысь вӧзйӧмъяс.
Уполномочитӧм орган (сэк, кор шыӧдчӧмын сувтӧдӧм юалӧмъяссӧ решитӧмыс пырӧ уполномочитӧм органлӧн компетенцияӧ) либӧ компетентнӧй орган шыӧдчӧм босьтан лунсянь 5 уджалан лун чӧжӧн дасьтӧ да ыстӧ чина мортлы шыӧдчӧм вылӧ вочакыв бала.
3.2. Сэк, кор шыӧдчӧмын сувтӧдӧм юалӧмъяссӧ решитӧм могысь колӧ корны некымын компетентнӧй органӧс, шыӧдчӧм вылӧ вочакыв баласӧ дасьтӧ компетентнӧй орган, кодлы ыстӧма шыӧдчӧмсӧ “свод” пасӧн.  Мукӧд компетентнӧй орган сетӧ компетентнӧй органлы юӧр “свод” пасӧн шыӧдчӧм босьтан лунсянь 3 уджалан лун чӧжӧн.
3.3.  Сэк, кор шыӧдчӧмын эмӧсь Коми Республикаса оланпастэчас торкалӧм йылысь тӧдмӧгъяс, шыӧдчӧм вылӧ вочакывйӧ колӧ пыртны юӧр сы йылысь, мый Коми Республикаса оланпастэчас торкалӧм йылысь тӧдмӧгъяссӧ абу эскӧдӧма либӧ Коми Республикаса оланпастэчас торкалӧм йылысь тӧдмӧгъяссӧ эскӧдӧм йылысь да найӧс бырӧдӧм серти планируйтан мероприятиеяс йылысь юӧр.
3.4. Компетентнӧй органсянь либӧ уполномочитӧм органсянь вочакыв бала босьтан 2 уджалан лун чӧжӧн (сэк, кор шыӧдчӧмын сувтӧдӧм юалӧмъяссӧ решитӧмыс пырӧ уполномочитӧм органлӧн компетенцияӧ) чина морт видлалӧ вочакыв баласӧ, кырымалӧ сійӧс да ыстӧ инвестиция удж нуӧдысь субъектлы шыӧдчӧм вылӧ вочакывсӧ тайӧ Пӧрадоклӧн 3.6 пунктӧн урчитӧм пӧрадокын.
3.5. Сэк, кор отпуск, командировка, висьӧм вӧсна чина мортыс абу, кодлы воис шыӧдчӧмыс, вочакыв баласӧ видлалӧ, кырымалӧ да ыстӧ шыӧдчӧм вылӧ вочакывсӧ чина морт, коді видлалӧ абутӧм чина мортлы сетӧм юалӧмъяссӧ, Коми Республикаса Веськӧдлан котырӧн Юрнуӧдысьӧс вежысьяслысь юалӧмъяс видлалан пӧрадок серти отпуск, командировка, висьӧм вӧсна налӧн абутӧмлун дырйи, мый вынсьӧдӧма Коми Республикаса Веськӧдлан котырӧн Юрнуӧдысьлӧн 2016 во вӧльгым тӧлысь 3 лунся 44/1-рп №-а тшӧктӧмӧн (водзӧ - вежысь чина морт).
3.6. Шыӧдчӧм вылӧ вочакыв сетан ӧтувъя кадколастыс оз вермы лоны шыӧдчӧм пасъян лунсянь 10 уджалан лунысь дырджык.
Вочакывсӧ инвестиция удж нуӧдысь субъектлы ыстӧны шыӧдчӧмын сыӧн индӧм пошта либӧ электроннӧй инпас вылӧ.
Шыӧдчӧм вылӧ вочакывлысь копиясӧ тайӧ пунктса медводдза абзацӧн урчитӧм кадколастӧ чина морт ыстӧ уполномочитӧм органӧ сэтшӧм случайяс кындзи, кор шыӧдчӧм вылӧ вочакывсӧ дасьтіс уполномочитӧм орган.
3.7. Шыӧдчӧмъяс видлалан кадколастъяс бӧрся аслас компетенцияын видзӧдӧны уполномочитӧм да компетентнӧй органъяс. Вочакыв сетан ӧтувъя кадколаст бӧрся видзӧдӧ чина морт, кодлы ыстӧма шыӧдчӧмсӧ, либӧ вежысь чина морт .
ВЫНСЬӦДӦМА
Коми Республикаса Веськӧдлан котырлӧн
2017 во кӧч тӧлысь 28 лунся 514 №-а шуӧмӧн
(2 №-а содтӧд)
Коми Республикаса оланпастэчас торкалӧмъяс, кутшӧмъясӧс эрдӧдӧма инвестиция удж нуӧдысь субъектъяслӧн  да  Коми Республикаса юрнуӧдысьяслӧн веськыд йитӧд кутан каналъясса уджлӧн бӧртасъяс серти, оперативнӧя бырӧдан 
ПӦРАДОК 
1. Тайӧ Пӧрадокыс урчитӧ Коми Республикаса олӧмӧ пӧртысь власьт органъяслӧн вӧчӧмторъяслысь сьӧрсьӧн-бӧрсьӧн мунӧмсӧ Коми Республикаса оланпастэчас торкалӧмъяссӧ оперативнӧя бырӧдӧм могысь,  кутшӧмъясӧс эрдӧдӧма инвестиция удж нуӧдысь субъектъяслӧн  да  Коми Республикаса юрнуӧдысьяслӧн веськыд йитӧд кутан каналъясса уджлӧн бӧртасъяс серти (водзӧ лӧсялӧмӧн – Пӧрадок, оланпастэчас торкалӧмъяс).
Тайӧ Пӧрадокын Коми Республикаса юрнуӧдысьясӧн лоӧны Коми Республикаса Веськӧдлан котырӧн Юрнуӧдысь да сійӧс вежысьяс (водзӧ – чина морт).
Веськыд йитӧд кутан каналӧн лоӧ электроннӧй шыӧдчӧм, мый сетіс инвестиция нуӧдысь субъект “Ӧтуввез” юӧртан да телекоммуникация везйын Коми  Республикаса  инвестиция порталын “Юрнуӧдысьяскӧд веськыд линия” торъя форма гижӧмӧн (www.іnvest.rkomі.ru), кутшӧм оз ло гражданинлӧн шыӧдчӧмӧн, мый урчитӧма “Россия Федерацияса гражданалысь шыӧдчӧмъяс видлалан пӧрадок йылысь” Федеральнӧй оланпаслӧн 4 статьяӧн (водзӧ – шыӧдчӧм).
2. Оланпастэчас торкалӧмъяс оперативнӧя бырӧдӧм могысь колӧ видлавны инвестиция удж нуӧдысь субъектъяслысь шыӧдчӧмъяссӧ, кутшӧмъяс пырӧны Коми Республикаын инвестиция удж нуӧдан юалӧмъясӧ.
3. Шыӧдчӧмъяссӧ пасйӧны да видлалӧны “Ӧтуввез” юӧртан да телекоммуникация везйын Коми Республикаса  инвестиция порталын Коми Республикаса юрнуӧдысьяслы инвестиция удж нӧдысь субъектъяслӧн веськыд электроннӧй шыӧдчӧмъяс видлалан пӧрадок серти, мый вынсьӧдӧма Коми Республикаса Веськӧдлан котырлӧн 2017 во кӧч тӧлысь 28 лунся 514 №-а шуӧмӧн (1 №-а содтӧд), (водзӧ – Веськыд шыӧдчӧмъяс видлалан пӧрадок). 
4. Оланпастэчас торкалӧмъяссӧ эскӧдӧм дырйи, кутшӧмъясӧс эрдӧдісны Веськыд шыӧдчӧмъяс видлалан пӧрадок серти, Коми Республикаса промышленносьт, вӧр-ва озырлун, энергетика да транспорт министерство (водзӧ – уполномочитӧм орган) (сэк, кор сфераыс, кӧні эрдӧдӧма оланпастэчас торкалӧмъяссӧ, пырӧ сылӧн компетенцияӧ) либӧ Коми Республикаса олӧмӧ пӧртысь власьт орган, кодлы тшӧктӧма координируйтны да ладмӧдны удж лӧсялана юкӧнын (веськӧдлан сфераын) (водзӧ – компетентнӧй орган), оперативнӧя примитӧны мераяс оланпастэчасын эрдӧдӧм торкалӧмъяс бырӧдӧм серти.
5. Оланпастэчас торкалӧмъяс бырӧдӧм серти бӧртасъяссӧ юӧртӧ уполномочитӧм (сэк, кор сфераыс, кӧні эрдӧдӧма оланпастэчас торкалӧмъяссӧ, пырӧ сылӧн компетенцияӧ) либӧ компетентнӧй орган чина мортлы, кодлы воис шыӧдчӧмыс, найӧс бырӧдан лунсянь 1 уджалан лун чӧжӧн.
6. Сэк, кор оланпастэчас торкалӧмъяс бырӧдӧм могысь колӧ лӧсьӧдны да (либӧ) пыртны вежсьӧмъяс Коми Республикаса нормативнӧй инӧда актъясӧ, уполномочитӧм (сэк, кор сфераыс, кӧні эрдӧдӧма оланпастэчас торкалӧмъяссӧ, пырӧ сылӧн компетенцияӧ) либӧ компетентнӧй орган Коми Республикаса оланпастэчасӧн урчитӧм пӧрадокын дасьтӧ Коми Республикаса нормативнӧй инӧда акт бала, мый урчитӧ Коми Республикаса оланпастэчасӧ вежсьӧмъяс пыртӧмсӧ.
7. Оланпастэчас торкалӧмъяссӧ оперативнӧя бырӧдан ӧтувъя кадколастыс лоӧ шыӧдчӧм пасъян лунсянь 30 лунысь абу дырджык.
Сэк, кор оланпастэчас торкалӧмъяс бырӧдӧм могысь колӧ лӧсьӧдны да (либӧ) пыртны вежсьӧмъяс Коми Республикаса нормативнӧй инӧда актъясӧ, оланпастэчас торкалӧмъяссӧ оперативнӧя бырӧдан ӧтувъя кадколастыс лоӧ 3 тӧлысьысь абу унджык.
Чина морт, кодлы воис шыӧдчӧмыс, ыстӧ инвестиция удж нуӧдысь субъектлы шыӧдчӧмын сыӧн индӧм пошта либӧ электроннӧй инпас серти оланпастэчас торкалӧмъяссӧ бырӧдан бӧртасъяс йылысь юӧр тайӧ Пӧрадоклӧн 7 пунктын урчитӧм лӧсялана кадколастъяс колян лунсянь 2 уджалан лунысь оз сёрджык.
8. Сэк, кор отпуск, командировка, висьӧм вӧсна чина мортыс абу, кодлы воис шыӧдчӧмыс, инвестиция удж нуӧдысь субъектлы оланпастэчас торкалӧмъяссӧ бырӧдан бӧртасъяс йылысь юӧрсӧ ыстӧ чина морт, коді видлалӧ абутӧм чина мортлы сетӧм юалӧмъяс, Коми Республикаса Веськӧдлан котырӧн Юрнуӧдысьӧс вежысьяслысь юалӧмъяс видлалан пӧрадок серти отпуск, командировка, висьӧм вӧсна налӧн абутӧмлун дырйи, мый вынсьӧдӧма Коми Республикаса Веськӧдлан котырлӧн 2016 во вӧльгым тӧлысь 3 лунся 44/1-рп №-а шуӧмӧн (водзӧ – вежысь чина морт).
9. Тайӧ Пӧрадоклӧн 7 пунктса коймӧд абзацӧн урчитӧм кадколастӧ инвестиция удж нуӧдысь субъектлы ыстан юӧр копиясӧ ыстӧ уполномочитӧм органӧ чина морт, кодлы воис шыӧдчӧмыс, либӧ вежысь чина морт.
10. Оланпастэчас торкалӧмъяс оперативнӧя бырӧдан кадколаст бӧрся  аслас компетенцияын видзӧдӧны уполномочитӧм да компетентнӧй органъяс.
